
ᑐᓴᕐᑕᐅᓴᐅᑎᒋᒋᐊᓕᒃ 
 
 

ᓄᓇᕕᒻᒥ ᓄᓇᓕᓕᒫᓂ ᐋᓐᓂᐊᓯᐅᕆᓂᕐᒧᑦ ᐸᕐᓀᒍᑎᒃ: 

ᐊᑐᕐᑏᑦ ᐃᓱᒪᒋᔭᖏᑦ ᓄᓇᓕᓕᒫᒧᓕᖓᔪᓂᑦ ᐱᕙᓪᓕᐊᑕᐅᓂᖏᑦ ᐃᓗᓯᓕᕆᓂᕐᒥ 
ᐱᒍᑦᔨᕕᒻᒥ 

 
ᑰᑦᔪᐊᖅ, ᐁᕆᓕ 12, 2018 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᓚᐅᖁᔨᕗᑦ ᓄᓇᕕᒻᒥᐅᓂᑦ 
ᑭᐅᓗᑎᑦ ᐊᐱᕐᓲᑎᓂᑦ ᐁᕆᓕ 12ᒥᑦ ᒣ 12ᒧᑦ, 2018ᒥ, ᐃᓗᓯᓕᕆᓂᕐᒥ ᐱᒍᑦᔨᒍᑎᓄᓕᖓᔪᓂᑦ ᓄᓇᕕᒻᒥ. 
ᖃᐅᔨᓴᕐᓂᖅ ᐃᓄᖁᑎᖏᓐᓂᑦ ᐱᕕᑦᓴᖃᕐᑎᓯᓚᖓᕗᖅ ᐃᓱᒪᒋᔭᒥᓂᑦ ᐊᓪᓚᒍᑎᖃᕈᓐᓇᓗᑎᑦ ᐱᒍᑦᔨᒍᑏᑦ 
ᐱᑦᓯᐊᕋᓗᐊᕐᒪᖔᑕ ᐱᒍᑦᔨᒍᑎᐅᔪᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐱᒍᑦᔨᕕᖓᓂ, ᑐᖕᖓᕕᖃᕐᓗᑎᑦ 
ᐊᑑᑎᓯᒪᔭᒥᓂᑦ ᐊᑐᕐᑎᐅᓂᕐᒧᑦ.  
 
ᐱᐅᓯᐅᒥᒋᐊᓂᐊᕈᑦᑕ ᖃᓄᐃᑦᑐᒥᓐᓂᖏᓐᓂᑦ ᐃᓗᓯᖏᓐᓂᑦ ᐊᒻᒪᓗ ᐃᓱᒪᒃᑯᑦ ᐃᓅᖃᑎᒌᓐᓂᑯᓗ 
ᐃᓗᓯᕐᓱᓯᐊᕆᐊᖃᕐᓂᖏᓐᓂᑦ ᓄᓇᕕᒻᒥᐅᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐱᒋᐊᕐᑎᓯᓐᓂᖁᑦ 
ᖃᓄᐃᓗᕈᓯᐅᔪᓂᑦ ᐋᕐᖀᒋᐊᕋᓱᓐᓂᒧᑦ, ᓄᓇᓕᓕᒫᓂ ᐱᒍᑦᔨᕕᖓᓂ, ᐱᕙᓪᓕᐊᑕᐅᒋᐊᖃᕐᓂᖓ ᐃᓗᓯᓕᕆᓂᕐᒥ 
ᐃᓄᓕᕆᓂᕐᒥᓗ ᐱᒍᑦᔨᒍᑎᓂᑦ ᓄᓇᕕᒻᒥ. ᐱᓇᓱᐊᕐᑕᐅᔪᖅ, ᓄᓇᕕᒻᒥ ᓄᓇᓕᓕᒫᓄᓕᖓᔪᓂᑦ ᐋᓐᓂᐊᓯᐅ3ᓂᕐᒥ 
ᐸᕐᓀᑕᐅᒍᑎᖓ, ᐊᓪᓚᓯᒪᔪᖕᖑᑎᑦᓯᒍᒪᕗᑦ ᑲᒪᒍᓯᐅᔪᓂᑦ ᐅᓪᓗᒥ ᓄᓇᕕᒻᒥ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 
ᐱᒍᑦᔨᕕᖓᓂ ᐃᑉᐱᒋᔭᖃᕐᓗᑎᑦ ᐃᓄᖁᑎᖏᑦᑕ ᐃᓗᓯᖏᓐᓄ ᑭᖕᖑᒪᒋᔭᐅᔪᓂᑦ. ᑭᖑᓪᓕᐹᖓᓂ 
ᑐᕌᒐᒋᔭᐅᔪᖅ ᐅᓐᓂᑑᑎᓕᐅᕐᓗᑐᑦ ᐱᒍᑦᔨᒍᑎᓂᑦ ᓄᓇᖁᑎᖓᓄᓕᖓᓂᕐᓴᐅᓗᑎᑦ ᐊᒻᒪᓗ ᓄᓇᓕᓕᒫᓄᓕᖓᔪᓂᑦ 
ᐸᕐᓀᓯᒪᓗᑎᑦ ᐊᒻᒪᓗ ᑐᑭᓯᓇᑦᓯᐊᑐᓂᑦ ᓇᓗᓀᕐᓯᓗᑎᑦ ᐃᑲᔪᕐᓯᒍᓐᓇᑐᓂᑦ ᓄᐃᑕᐅᒋᐊᓕᓐᓂᑦ 
ᑲᔪᓯᓕᕐᑎᑕᐅᒐᔭᕐᑐᓂᑦ 2040ᒥ. 
 
ᐱᓇᓱᐊᕐᑕᐅᒋᐊᖕᖓᓯᔪᕕᓂᖅ ᑎᓯᒻᐱᕆ 2017ᒥ ᐊᒻᒪᓗ ᒫᓐᓇᐅᑎᓪᓗᒍ ᐱᒍᑦᔨᒍᑎᐅᔪᓂᑦ 
ᖃᓄᐃᓕᖓᓂᖏᓐᓂᑦ ᖃᐅᔨᓴᕐᖁᑦ ᐃᓗᓯᓕᕆᓂᕐᒥ ᐱᒍᑦᔨᒍᑎᓂᑦ. ᐊᑦᔨᒌᖕᖏᓂᖏᓐᓂᑦ ᕿᒥᕐᕈᓱᑎᑦ 
ᐅᓐᓂᑑᑎᓕᐊᖑᔪᑦ ᐱᒍᑦᔨᒍᑎᐅᒐᔭᕐᑐᑦ ᐃᓄᖁᑎᖏᑦᑕ ᑭᖕᖑᒪᒋᔭᖏᓐᓂᑦ, ᓇᓗᓀᕐᓯᓗᑎᑦ ᐋᕐᕿᒋᐊᕆᐊᓕᓐᓂᑦ 
ᐊᑯᓂᒐᓛᑦᑐᒥ ᐊᑯᓃᕐᑐᒥᓗ ᓯᕗᓂᕐᒥ, ᐱᓇᓱᐊᕐᓗᑎᑦ ᐱᐅᓯᐅᒥᒋᐊᕐᓂᓂᑦ ᐱᒍᓐᓇᓯᖁᓗᒋᑦ, 
ᑐᖕᖓᕕᒋᓗᐊᖕᖑᐊᓗᒋᑦ ᐊᑐᕐᑏᑦ ᐃᓱᒪᒋᔭᖏᑦ. ᐊᐱᕐᓱᑲᑦᑕᓂᖅ ᓯᕗᓪᓕᕆᔭᐅᕗᖅ ᖃᓄᐃᓗᕈᓯᐅᒋᐊᓕᓐᓂᑦ 
ᓄᐃᑦᓯᒍᑎᐅᓂᐊᕐᑐᓂᑦ ᐊᑐᕐᑏᑦ ᐃᓱᒪᒋᔭᖏᓐᓂᑦ ᐱᒍᑦᔨᒍᑎᓄᓕᖓᔪᓂᑦ. 
 
ᓄᓇᕕᒻᒥᐅᑦ ᐅᑭᐅᓖᑦ 14ᓂᑦ ᐊᖓᔪᑦᓰᓗ ᑭᐅᖁᔭᐅᕗᑦ ᖃᕆᑕᐅᔭᑎᒍᑦ ᐊᐱᕐᓲᑎᓂᑦ. ᐊᑐᐃᓐᓇᐅᓂᐊᕐᒥᔪᖅ 
ᐋᓐᓂᐊᕕᐊᐱᓯᓐᓂ ᐊᒻᒪᓗ ᑭᐅᒍᓐᓇᒥᑦᓱᓯ ᐊᓪᓚᕕᑦᓴᓂᑦ ᐊᐱᑦᓲᑎᓂᑦ. 
 
ᑭᐅᔪᓕᒫᑦ ᐊᐱᕐᓲᑎᓂᑦ ᓇᓚᐅᑦᓵᑐᓄᑦ ᐃᓚᐅᒍᓐᓇᓛᕐᖁᑦ ᐊᒧᔭᐅᓛᕐᑐᑦ 10 ᓵᓚᖃᕐᓗᑎᑦ ᐅᑯᓂᖓ: 
ᐱᖓᓲᔪᕐᑐᐃᑦ ᐃᓄᐃᑦ ᖃᖓᑦᑕᔫᖏᓐᓄ ᖃᖓᑦᑕᐅᑏᑦ ᐊᒻᒪᓗ ᓯᑕᒣᑦ iPads. 
 
 
 

http://nrbhss.gouv.qc.ca/in/survey-nunaviks-health-services

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂ ᐱᒍᑦᔨᔪᖅ ᓄᐃᑕᕕᓂᖅ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᖃᕐᓱᓂ ᑯᐯᒃ ᓄᓇᖁᑎᓕᒫᑲᓴᖓᓂᒃ 55 ᐃᑰᑕᖓᑕ ᑕᕐᕋᖓᓂ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᒍᑎᓂ ᐃᓄᖁᑎᖏᓐᓂ 14ᒥᓂᑦ ᓄᓇᓕᓐᓃᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

